
1 Ang panahon sa Memoryal mohatag kana-
tog bag-ong kahigayonan sa ‘pagdayeg pag-
ayo kang Jehova.’ (Sal. 109:30) Mapauswag ba
nimo ang imong ministeryo sa Marso, ingong
usa ka paagi sa pagpakitag apresasyon sa Mag-
tatagana sa lukat? Panahon na karon nga sug-
dan ang pagplano.—Prov. 21:5.

1. Nganong bililhon ang panahon sa Memoryal,
ug sa unsang paagi makapangandam kita niini?

2 Pag-oksilyare Payunir: Sa miaging tuig,
pwerteng lipaya sa mga igsoon pagkahibalo
nila nga gipaubsan ang kinahanglanong oras
sa oksilyare payunir sa bulan sa Abril. Usa ka
brader misulat: “Nagtungha pa ko sa hayskul,
ug dili pa ko makaregular payunir. Apan mo-
aplay ko alang sa 30 ka oras ug maningkamot
nga kab-oton ang 50 ka oras sa bulan sa Abril.”
Usa ka sister nga may bug-os panahong traba-
ho misulat: “Sayon kaayong kab-oton ang 30
ka oras!” Sa dihang gipahibalo kini nga kahi-
kayan, usa ka kanhi payunir nga kapig 80 an-
yos na karon miingon: “Kini ang dugay na na-
kong gipaabot! Nahibalo si Jehova nga ang
pagpayunir mao ang kinamaayohang yugto sa
akong kinabuhi!” Ang mga dili makaoksilyare
payunir nagtakdag mga tumong sa paggugol
ug mas daghang oras sa ministeryo.

3 Ang umaabot nga Marso maoy maayo kaa-
yong bulan sa pag-oksilyare payunir kay ma-
kapili na usab kita kon 30 o 50 ka oras ba ang
atong kab-oton. Dugang pa, sugod sa Sabado,
Marso 17, kita adunay espesyal nga kampanya
sa pagdapit sa mga tawo nga moduyog kana-
to sa Memoryal sa Abril 5. Daghan ang mali-
pay kaayo sa ilang pagpauswag sa ilang minis-
teryo nga buot nilang mag-oksilyare payunir
usab sa Abril ug Mayo, nga 50 ka oras na ang
kinahanglanon.

4 Sa sunod ninyong Pamilyahanong Pag-
simba, nganong dili hisgotan kon sa unsang
paagi ang matag usa sa pamilya makapauswag
sa iyang ministeryo panahon sa Memoryal?
(Prov. 15:22) Iampo nga panalanginan ni Je-
hova ang imong paningkamot. (1 Juan 3:22)
Kon imong pauswagon ang imong minister-
yo, mas makadayeg ka kang Jehova ug madu-
gangan usab ang imong kalipay.—2 Cor. 9:6.

2. Unsay reaksiyon nimo ug sa ubang igsoon ba-
hin sa gipaubsan nga kinahanglanong oras sa ok-
silyare payunir sa miaging Abril?
3. Unsay mga rason nga angayng palandongon
ang pag-oksilyare payunir sa Marso, Abril, ug
Mayo?
4. Unsay atong himoon aron mapauswag nato
ang atong ministeryo, ug unsay moresulta niana?

Planoha na Karon nga Mapauswag
ang Imong Ministeryo

SEMANA SA PEBRERO 13
Awit 7 ug Pag-ampo

Q Pagtuon sa Kongregasyon sa Bibliya:
bt kap. 16 �13-18 (25 min.)

Q Teokratikanhong Tunghaan sa
Ministeryo:
Pagbasa sa Bibliya: Isaias 52-57 (10 min.)
Num. 1: Isaias 56:1-12 (4 min. o ubos pa)
Num. 2: Sa Unsang Paagi Makasundog Kita
sa Pagkamaunongon ni Pedro?—Juan 6:68, 69
(5 min.)
Num. 3: Giuyonan ba sa Bibliya ang Poliga-
miya?—rs p. 110 �1–p. 111 �2 (5 min.)

Q Tigom sa Pag-alagad:
Awit 117

5 min: Pahibalo.
10 min: Ugmara ang Katakos Isip Usa ka Mag-
tutudlo—Bahin 1. Pakigpulong nga gipasukad
sa librong Tunghaan sa Ministeryo, panid 56, pa-
rapo 1, hangtod sa panid 57, parapo 2.
10 min: Ang Diyos Nagpatubo Niini. (1 Cor.
3:6) Panaghisgot pinasukad sa 2011 Tinuig nga
Basahon, panid 55, parapo 1-2, ug panid 138,
parapo 2-3. Pakomentoha ang mamiminaw sa
ilang nakat-onan.
10 min: “Planoha na Karon nga Mapauswag
ang Imong Ministeryo.” Pangutanag tubag.
Sa dihang hisgotan ang parapo 3, pakomento-
ha ang magtatan-aw sa pag-alagad kon unsay
kahikayan sa mga tigom alang sa pagsangyaw sa
Marso, Abril, ug Mayo.
Awit 107 ug Pag-ampo

SEMANA SA PEBRERO 20
Awit 37 ug Pag-ampo

Q Pagtuon sa Kongregasyon sa Bibliya:
bt kap. 17 �1-7 (25 min.)

Q Teokratikanhong Tunghaan sa
Ministeryo:
Pagbasa sa Bibliya: Isaias 58-62 (10 min.)
Num. 1: Isaias 61:1-11 (4 min. o ubos pa)
Num. 2: Nganong ang Pagpahinungod Usa
ka Pasundayag sa Gugma ug Pagtuo? (5 min.)
Num. 3: Unsay Hunahuna sa Diyos Bahin
sa Panagbulag sa Magtiayon?—rs p. 111 �3
(5 min.)

Q Tigom sa Pag-alagad:
Awit 87
10 min: Pahibalo. Hisgoti ang tanyag sa Mar-
so, ug ipasundayag ang usa ka presentasyon.
10 min: Unsay Atong Makat-onan? Panaghis-
got. Ipabasa ang Salmo 63:3-8 ug Marcos 1:
32-39. Hisgoti kon sa unsang paagi kining mga
tekstoha makatabang kanato sa ministeryo.
15 min: “Kampanya sa Pagpahibalo sa Me-
moryal Magsugod sa Marso 17.” Pangutanag
tubag. Hatagig kopya sa imbitasyon ang ta-
nang nanambong kon kini mabatonan na, ug
hisgoti ang kaundan niini. Dihang hisgotan
ang parapo 2, ipapasundayag sa mubo kon un-
saon pagtanyag sa imbitasyon. Dihang hisgo-
tan ang parapo 3, pakomentoha ang magta-
tan-aw sa pag-alagad kon unsay kahikayan sa
pagkobre sa teritoryo.
Awit 8 ug Pag-ampo

1 Ang pagsaulog sa Memoryal kada tuig na-
gamantala sa kamatayon ni Jesus. (1 Cor.
11:26) Busa, buot natong ang uban modu-
yog nato sa pagtambong ug pagpamati bahin
sa mahigugmaong gasa ni Jehova, ang lukat.
(Juan 3:16) Karong tuiga, ang atong kampan-
ya sa pagdapit sa mga tawo alang sa Memoryal
magsugod sa Sabado, Marso 17. Gusto ba ni-
mong makigbahin niini sa bug-os?

1. Unsang kampanya ang magsugod sa Marso 17?

2 Kon Unsay Atong Isulti: Maayong mub-
on ra ang presentasyon. Makaingon ta: “Ma-
ayong buntag. Nanghatag mig imbitasyon
para sa inyong pamilya alang sa importan-
teng tinuig nga pagsaulog nga himoon sa ti-
buok yuta sa Abril 5. Adunay libreng pakig-
pulong sa Bibliya nga magsaysay kon unsay
nalampos sa kamatayon ni Jesus ug kon un-
say iyang ginabuhat karon. Naa sa imbitas-
yon ang adres ug oras sa tigom nga himoon
dinhi sa atong lugar.” Sa dihang managtag sa
imbitasyon sa hinapos sa semana, itan-
yag usab nato ang mga magasin kon nahia-
ngay.

3 Pangimbitar ug Daghan: Ang atong tu-
mong mao ang pagpangimbitar ug daghan.
Busa seguroha nga maimbitar ang imong mga
gitun-an sa Bibliya, balikduaw, paryente, ka-
trabaho, eskolmet, silingan, ug ubang kaila.
Ang mga ansiyano mohatag ug instruksiyon
kon unsaon pagkobre ang inyong teritoryo.
Ang atong tinuig nga kampanya sa pagpa-
ngimbitar alang sa Memoryal may mga resul-
ta. Sa miaging tuig, dihang ang usa ka babaye
misulod sa tigomanan, gusto sa atendant nga
tabangan siyag pangita sa Saksi nga nagdapit
kaniya. Apan ang babaye miingon nga wala si-
yay kailang Saksi didto ug nadawat niya ang
imbitasyon gikan sa usa nga namalaybalay sa-
yosayo nianang adlawa.

4 Tingali dunay motambong sa inyong Me-
moryal tungod sa imbitasyon nga imong gi-
hatag. Motambong man sila o dili, ang imong
paningkamot usa gihapon ka dakong pama-
tuod. Ang mga imbitasyon nga imong gipa-
nagtag magamantala nga si Jesus usa na ka
gamhanang Hari karon. Ang imong masi-
botong pagpakigbahin magpakita sa tanan
—mga tawo sa teritoryo, isigkamagmamanta-
la, ug labing hinungdanon, kang Jehova—nga
dulot nimong gipabilhan ang gasa nga lukat.
—Col. 3:15.

2. Unsay atong isulti sa pagtanyag sa imbitasyon?
3. Sa unsang paagi daghan tag maimbitar?
4. Unsay mga rason nga angay kang magmasibo-
ton sa pagpakigbahin sa kampanya?

Kampanya sa Pagpahibalo sa
Memoryal Magsugod sa Marso 17



SEMANA SA PEBRERO 27
Awit 135 ug Pag-ampo

Q Pagtuon sa Kongregasyon sa Bibliya:
bt kap. 17 �8-14, kahon sa p. 137 (25 min.)

Q Teokratikanhong Tunghaan sa Ministeryo:
Pagbasa sa Bibliya: Isaias 63-66 (10 min.)
Repaso sa Teokratikanhong Tunghaan sa Minis-
teryo (20 min.)

Q Tigom sa Pag-alagad:
Awit 114
10 min: Pahibalo. Gamit ang sampol nga pre-
sentasyon sa panid 4, ipapasundayag kon unsa-
on pagsugod ug pagtuon sa unang Sabado sa
Marso.
20 min: Tabangi Kadtong Walay Pagtuo sa
Bibliya. Panaghisgot pinasukad sa librong Na-
ngatarongan, panid 81-84. Paglakip ug usa
o duha ka pasundayag.

5 min: “Makabenepisyo Ka ba sa Pinayanong
Edisyon?” Pakigpulong. Ang brader nga hata-
gan niini nga bahin mag-imprentag duha ka kop-
ya sa pinayanong edisyon gikan sa Web site nga
jw.org, kon posible. [Kini makaplagan ubos sa
ulohang “Latest Magazines (English).” Iyang pi-
lion ang “Watchtower (Simplified)” diha sa PDF
format.] Idispley kinig pipila ka semana diha
sa magazine counter aron makita sa mga igso-
on. (Kon walay maka-access sa Web site diha sa
inyong kongregasyon, mahimong ipa-download
kini sa igsoon sa ubang kongregasyon.)
Awit 100 ug Pag-ampo

1. Husto ba ang pag-ingon nga ang kaluoy ni Je-
hova nagpagaan sa iyang hustisya? (Isa. 30:18)
[Ene. 9, w02 3/1 p. 30]

2. Unsay leksiyon nga atong makat-onan gikan
sa pagkatangtang ni Sebna ingong piniyalan
ni Ezequias? (Isa. 36:2, 3, 22) [Ene. 16, w07
1/15 p. 8 par. 6]

3. Unsay atong makat-onan sa asoy sa Isaias 37:
1, 14-20 kon kita makaatubang ug kalisdanan?
[Ene. 16, w07 1/15 p. 9 par. 1-2]

4. Sa unsang paagi ang ilustrasyon nga gigamit
sa Isaias 40:31 makadasig sa mga alagad ni Je-
hova? [Ene. 23, w96 6/15 p. 10-11]

5. Unsang pag-atake sa umaabot nga ang giingon
ni Jehova sa Isaias 41:14 ilabinang makadasig
kanato karon? [Ene. 23, ip-2 p. 24 par. 16]

6. Sa unsang paagi atong ikapakita nga kita “na-
gapangagpas sa pagkamatarong”? (Isa. 51:1)
[Peb. 6, ip-2 p. 165 par. 2]

7. Kinsa ang “daghan” nga gihisgotan sa Isaias 53:
12, ug unsang makapadasig nga leksiyon ang
atong makat-onan bahin kang Jehova sa iyang
pagpakiglabot kanila? [Peb. 13, ip-2 p. 213
par. 34]

8. Ingon sa mahulagwayong gihubit sa Isaias 60:
17, unsay nasinatian sa katawhan ni Jehova
sa kataposang mga adlaw? [Peb. 20, ip-2 p. 316
par. 22]

9. Unsay kahulogan sa “tuig sa maayong kabu-
but-on” nga gipamantala kang Jesus ug sa
iyang mga sumusunod? (Isa. 61:2) [Peb. 20,
ip-2 p. 324-325 par. 7-8]

10. Unsang talagsaong hiyas ni Jehova ang gipa-
siugda diha sa Isaias 63:9? [Peb. 27, w03 7/1
p. 19 par. 22-23]

Repaso sa Teokratikanhong
Tunghaan sa Ministeryo
Ang mosunod nga mga pangutana pagatagdon sa
Teokratikanhong Tunghaan sa Ministeryo sa sema-
na nga magsugod sa Pebrero 27, 2012. Ang petsa
kon kanus-a gieskedyul nga hisgotan ang matag
punto gilakip aron kita makapanukiduki sa dihang
mangandam alang sa tunghaan sa matag semana.

Ang tun-anang edisyon sa The Watchtower
mabatonan na karon sa pinayanong Iningles
nga edisyon. Kini gitagana alang sa (1) nagsultig
Iningles nga mga magmamantala nga makapa-
himulos sa simpleng mga pulong, tingali tungod
sa limitadong edukasyon; (2) mga magmaman-
tala kansang pangunang pinulongan dili Ining-
les; (3) mga batan-on, apil kadtong nagtungha
pa sa elementarya; ug (4) mga gitun-an sa Bibli-
ya nga nagkinahanglag mas simple ug klaro nga
mga pulong aron masabtan ang espirituwal nga
mga butang.

Ang mga numero sa parapo, mga pangutana,
ug mga ulohan susama ra sa regular nga edisyon.
Ang impormasyon parehas ra gayod, apan ang
mga pulong nga gigamit mas simple. Bisag ang
nagdumala ug ang magbabasa sa Watchtower

Study mogamit sa regular nga edisyon gawas
lang kon ang kadaghanang tumatambong nag-
gamit sa pinayanong edisyon, kadtong naggamit
sa pinayanong edisyon makakita sa samang mga
teksto ug mga ilustrasyon, makasunod sa pagba-
sa sa mga parapo, ug makaambit sa pagkomento.

Si bisan kinsa nga naghunahuna nga makabe-
nepisyo niini nga edisyon angayng mag-order sa
alagad sa magasin.

Makabenepisyo Ka ba sa
Pinayanong Edisyon?



SEMANA SA MARSO 5
Awit 103 ug Pag-ampo

Q Pagtuon sa Kongregasyon sa Bibliya:
bt kap. 17 �15-19 (25 min.)

Q Teokratikanhong Tunghaan sa
Ministeryo:
Pagbasa sa Bibliya: Jeremias 1-4 (10 min.)
Num. 1: Jeremias 3:14-25 (4 min. o ubos pa)
Num. 2: Kon Nganong Kita Mapasigarbo-
hong Nagdala sa Ngalan ni Jehova—Isa. 43:12
(5 min.)
Num. 3: Unsay Hunahuna sa Bibliya Bahin sa
Diborsiyo ug Pagminyo Pag-usab?—rs p.112
�1-4 (5 min.)

Q Tigom sa Pag-alagad:
Awit 94

5 min: Pahibalo.
10 min: Pahimusli ang Pagsusi sa Kasulatan sa
Adlaw-Adlaw—2012. Hisgoti sa mubo ang pasi-
una pinaagig pakigpulong. Dayon pakomento-
ha ang mamiminaw kon unsay ilang eskedyul sa
paghisgot sa teksto ug kon sa unsang paagi sila
nakabenepisyo niana. Sa konklusyon, hisgoti ang
teksto sa tuig 2012.
10 min: Lokal nga mga panginahanglan.
10 min: Mga Sugyot sa Pagtanyag sa mga Ma-
gasin sa Marso. Panaghisgot. Paggahig usa
o duha ka minuto aron hisgotan ang pipila ka
artikulo nga makapainteres sa inyong teritoryo.
Dayon, ginamit ang pangunang mga artikulo sa
Bantayanang Torre, pahataga ang mamiminaw
ug mga sugyot kon unsang pangutana ang ma-
kapainteres ug kon unsang tekstoha ang basa-
hon. Himoa usab kini para sa pangunang mga
artikulo sa Pagmata! ug sa lain pang artikulo kon
may oras pa. Ipapasundayag kon unsaon pag-
tanyag ang matag gula.
Awit 75 ug Pag-ampo

˛ Tanyag sa Pebrero: Bisan hain sa mosunod: Is There a
Creator Who Cares About You?, Ang Sekreto sa Kalipay sa
Pamilya, Ang Bibliya—Pulong sa Diyos o sa Tawo? Marso:
Unsay Tinuod nga Gitudlo sa Bibliya? Abril ug Mayo: Ang
Bantayanang Torre ug Pagmata!
˛ Sa Dominggo, Pebrero 19, 2012, human sa Pagtuon sa
Bantayanang Torre, himoon ang mubong miting uban
niadtong nagplano nga mag-oksilyare payunir sa Marso
diin sila makapili sa 30 o 50 ka oras nga kinahanglanon.
Ang magtatan-aw sa pag-alagad maoy magdumala niini,
ug iyang tinoon nga dunay igong application form.
˛ Kon mobiyahe ka sa mga nasod nga wala malista diha
sa bag-ong taho sa tuig sa pag-alagad o sa kataposang pa-

hina sa kinabag-ohang Tinuig nga Basahon, palihog kon-
taka ang inyong sangang buhatan aron matino kon un-
sang mga pasidaan o espesyal nga mga instruksiyon ang
angayng sundon. Basin may pipila ka restriksiyon sa
atong buluhaton sa maong lugar. (Mat. 10:16) Sa pipila ka
nasod, mahimong dili maalamon nga mokontak sa mga
Saksi o kongregasyon didto. Basin dunay itagana kanimo
nga laing mga instruksiyon bahin sa dili pormal nga pag-
sangyaw o pagdalag literatura sa Bibliya. Ang imong pag-
sunod sa mga instruksiyon gikinahanglan aron makalikay
ka sa mga problema o aron dili mameligro ang atong bu-
luhaton didto.—1 Cor. 14:33, 40.

Pahibalo

Sa Pagsugod ug Pagtuon sa Bibliya sa
Unang Sabado sa Marso

“Daghan ang nagsaulog sa pagkatawo ni Je-
sus, apan sa imong hunahuna importante ba
nga dumdomon ang iyang kamatayon?” Patu-
baga. Dayon itunol kaniya ang Marso 1 nga Ban-
tayanang Torre, ug hisgoti ninyo ang unang sub-
ulohan sa panid 16 ug basaha bisag usa lang sa
mga teksto. Pakigsabot nga mobalik ka aron his-
gotan ang sunod nga pangutana.

34567 Marso 1
“Adunay daghang relihiyon ug denominas-

yon nga lainlaig tinuohan ug tulumanon. Para
nimo, ang tanan bang nag-angkong Kristoha-
non tinuod gayong Kristohanon? [Patubaga.]
Sumala kang Jesus, kini maoy usa ka ilhanan sa
matuod nga mga Kristohanon. [Basaha ang Juan
13:34, 35.] Kining magasina naghisgot sa lima
ka pamulong ni Jesus nga makatabang kanato sa
pag-ila sa iyang matuod nga mga sumusunod.”
!"#2 Marso

“Nakigsulti mi sa mga tawo bahin sa makapa-
balaka nga kinaiya karon. Morag mas daling ma-
suko ang mga tawo karon. Unsa kahay hinung-
dan? [Patubaga.] Matikdi ang giingon sa Bibliya
bahin sa kasuko. [Basaha ang Salmo 37:8.] Ki-
ning magasina naghisgot sa pipila ka rason kon
nganong mas daling masuko ang mga tawo ka-
ron ug kon unsaon nato pagpugong sa atong ka-
suko.”

Sampol nga mga Presentasyon

Makaiikag nga Report sa Kanataran

Duha ka bag-ong kinatas-ang ihap ang nakab-ot sa
Oktubre: (1) 176,757 ka magmamantala, ug (2) 30,572
ka regular payunir. Makapalipay usab nga miuswag ug
216,243 ang gidaghanon sa magasin nga napahimutang
kon itandi sa Oktubre 2010!


